
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს

ფრაქცია	„ერთიანი	ნაციონალური	მოძრაობის“

ქ.	ლანჩხუთი

სხდომას	 ესწრებოდა:	 ფრაქცია	 „ერთიანი	 ნაციონალური	 მოძრაობის“
თავმჯდომარე:	კახაბერ	ასკურავა.

ფრაქციის	წევრები:	გიორგი	გოგუაძე,	ირმა	მგელაძე.

სხდომას	 ესწრებოდა	 მოწვეული	 სტუმრები:	 ლანჩხუთის	 მუნიციპალიტეტის
მერიის	ქონების	მართვისა	და	სოფლის	მეურნეობის	სამსახურის	ქონების	მართვისა
და	 სოფლის	 მეურნეობის	 განყოფილების	 უფროსი	 ვარდენ	 კვაჭაძე,	 მერიის
საფინანსო-საბიუჯეტო	 სამსახურის	 უფროსის	 მოვალეობის	 შემსრულებელი	თამაზ
იმედაიშვილი,	 მერიის	 ადმინისტრაციული	 და	 სამართლებრივი	 უზრუნველყოფის
სამსახურის	 უფროსი	 შოთა	 ჩაგუნავა,	 მერიის	 განათლების,	 კულტურის,	 ძეგლთა
დაცვის,	 ტურიზმის,	 სპორტისა	 და	 ახალგაზრდულ	 საქმეთა	 სამსახურის	 უფროსის
მოვალეობის	 შემსრულებელი	 პაატა	 ურუშაძე,	 საკრებულოს	 აპარატის
საორგანიზაციო	 განყოფილების	 მთავარი	 სპეციალისტი	 საზოგადოებასთან
ურთიერთობის	 საკითხებში	 ლაშა	 სარჯველაძე,	 საკრებულოს	 აპარატის	 მეოთხე
რანგის	პირველი	კატეგორიის	უმცროსი	სპეციალისტი	ხათუნა	ვადაჭკორია.

ფრაქციის	 სხდომის	თავმჯდომარემ,	 კახაბერ	 ასკურავამ	 სხდომას	 გააცნო
დღის	წესრიგის	პროექტი:

1.	 „ადგილობრივი	 (ქონების)	 გადასახადის	 შემოღებისა	 და	 მისი	 განაკვეთების
შესახებ“	 ლანჩხუთის	 მუნიციპალიტეტის	 საკრებულოს	 დადგენილების	 პროექტის
განხილვის	თაობაზე.

/მომხსენებლები:	კახაბერ	ასკურავა;	ვარდენ	კვაჭაძე/

2.	 „ლანჩხუთის	 მუნიციპალიტეტის	 განათლების	 ხელშეწყობის,	 კულტურის
ხელშეწყობის,	 სპორტის	 ხელშეწყობისა	 და	 ახალგაზრდობის	 მხარდაჭერის
პროგრამებიდან	 დაფინანსების	 მიზნით	 გამოყოფილი	 თანხის	 გაცემის	 წესის
დამტკიცების	 შესახებ“	 ლანჩხუთის	 მუნიციპალიტეტის	 საკრებულოს	 2023	 წლის	 24



აგვისტოს	 N16	 დადგენილებაში	 ცვლილების	 შეტანის	 თაობაზე“	 ლანჩხუთის
მუნიციპალიტეტის	საკრებულოს	დადგენილების	პროექტის	განხილვის	თაობაზე.

/მომხსენებლები:	კახაბერ	ასკურავა;	პაატა	ურუშაძე/

3.	 „ლანჩხუთის	მუნიციპალიტეტის	 2023	 წლის	 ბიუჯეტის	 შესრულების	 ანგარიშის
დამტკიცების	შესახებ”	ლანჩხუთის	მუნიციპალიტეტის	საკრებულოს	განკარგულების
პროექტის	განხილვის	თაობაზე.

/მომხსენებლები:	კახაბერ	ასკურავა;	თამაზ	იმედაიშვილი/

4.	 ,,ლანჩხუთის	 მუნიციპალიტეტის	 მერიის	 ზედამხედველობის	 სამსახურის	 მიერ
ადმინისტრაციული	 სამართალდარღვევის	 და	 სამშენებლო	 სამართალდარღვევის
საქმის	ადმინისტრაციული	წარმოებისას	გამოსაყენებელი	დოკუმენტების	ფორმებისა
და	 აღრიცხვა-ანგარიშგების	 წესის	 დამტკიცების	 შესახებ“	 ლანჩხუთის
მუნიციპალიტეტის	 საკრებულოს	 2022	 წლის	 28	 აპრილის	 N11	 დადგენილებაში
ცვლილების	 შეტანის	 შესახებ“	 ლანჩხუთის	 მუნიციპალიტეტის	 საკრებულოს
დადგენილების	 მისაღებად	 ადმინისტრაციული	 წარმოების	 დაწყების	 განხილვის
შესახებ.

/მომხსენებლები:	კახაბერ	ასკურავა;	შოთა	ჩაგუნავა/

5.	 „ლანჩხუთის	 მუნიციპალიტეტის	 საკუთრებაში	 არსებული	 უძრავი	 ქონების,
ა(ა)იპ	 ,,ოდა	 ქეარისთვის“	 პირდაპირი	 განკარგვის	 წესით,	 ორი	 წლის	 ვადით,
უსასყიდლოდ	სარგებლობის	უფლებით	 გადაცემაზე	მერისათვის	თანხმობის	 მიცემის
შესახებ”	 ლანჩხუთის	 მუნიციპალიტეტის	 საკრებულოს	 განკარგულების	 პროექტის
განხილვის	თაობაზე.

/მომხსენებლები;	კახაბერ	ასკურავა;	ვარდენ	კვაჭაძე/

6.	სხვადასხვა	საკითხები.

ფრაქცია	 „ერთიანი	 ნაციონალური	 მოძრაობა“-ს	 თავმჯდომარემ	 კახაბერ
ასკურავამ	განაცხადა,	რომ	წარმოდგენილ	დღის	წესრიგის	პროექტში	უნდა	შევიდეს
ცვლილება.	 კერძოდ	 მესამე	 საკითხი:	 „ლანჩხუთის	 მუნიციპალიტეტის	 2023	 წლის
ბიუჯეტის	 შესრულების	 ანგარიშის	 დამტკიცების	 შესახებ”	 ლანჩხუთის
მუნიციპალიტეტის	 საკრებულოს	 განკარგულების	 პროექტის	 განხილვის	 თაობაზე“
უნდა	 ამოიღონ	მესამე	საკითხი.	 ვინაიდან	 არასრულყოფილადაა	წარმოდგენილი,	 არ
ახლავს	აუდიტის	დასკვნა.

გიორგი	გოგუაძემ	განმარტა,	რომ	ბიუჯეტი	უნდა	აკმაყოფილებდეს	კრიტერიუმებს,
კერძოდ	 შემოსავალი,	 ხარჯი	 და	 ნაშთი	 აბალანსებდეს	 ერთმანეთს.	 2023	 წლის
ბიუჯეტში	დაახლოებით	3,5	 მილიონი	ლარი	დარჩა	 ნაშთის	სახით,	 ეს	 ნიშნავს,	რომ
ბიუჯეტი	ცუდი	დაგეგმილი	იყო	ან	წლის	განმავლობაში	ბევრი	პრობლემა	იყო,	ნაშთი
უნდა	 გაწერილიყო.	 ასევე	 არ	 არსებობს	 აუდიტის	 დასკვნა,	 კერძო	 აუდიტი	 არ
მოიწვიეს	ვინაიდან	სახელმწიფო	აუდიტია	შემოსული.

კანონით	ვალდებულებაა	მიმდინარე	წლის	1	მაისამდე	მოხდეს	ბიუჯეტის	განხილვა,
არაფერი	 არ	 ირღვევა,	 ანგარიში	 რომ	 დაუბრუნდეს	 მუნიციპალიტეტის	 მერიას	 და
დაელოდებიან	აუდიტის	დასკვნას.

კახაბერ	 ასკურავამ	 განაცხადა,	 რომ	 2023	 წლის	 ბიუჯეტის	 ანგარიშს	 უბრუნებენ
მუნიციპალიტეტის	 მერიას	 და	 როდესაც	 წარმოდგენილი	 იქნება	 აუდიტის	 დასკვნა,
სრულყოფილ	პაკეტს	განიხილავენ.

ფრაქციის	თავმჯდომარემ,	კახაბერ	ასკურავამ	კენჭი	უყარა	დღის	წესრიგის
ცვლილების	პროექტს:

მომხრე	3;	წინააღმდეგი	არცერთი.



1.	დღის	 წესრიგის	 პირველი	საკითხი:	 „ადგილობრივი	 (ქონების)	 გადასახადის
შემოღებისა	 და	 მისი	 განაკვეთების	 შესახებ“	 ლანჩხუთის	 მუნიციპალიტეტის
საკრებულოს	 დადგენილების	 პროექტი	 სხდომას	 გააცნო	 მერიის	 ქონების	 მართვისა
და	 სოფლის	 მეურნეობის	 სამსახურის	 ქონების	 მართვისა	 და	 სოფლის	 მეურნეობის
განყოფილების	 უფროსმა	 ვარდენ	 კვაჭაძემ.	 მან	 განმარტა,	 რომ	 საქართველოს
საგადასახადო	 კოდექსის	 მე-7	 მუხლის	 პირველი	 ნაწილის	 შესაბამისად,
ადგილობრივი	თვითმმართველობის	წარმომადგენლობითი	ორგანო	უფლებამოსილია
შემოიღოს	 ამ	 კოდექსით	 დაწესებული	 ადგილობრივი	 გადასახადი	 ადგილობრივი
თვითმმართველი	ერთეულის	მთელ	ტერიტორიაზე	ერთიანი	განაკვეთის	სახით	 ან/და
ამ	 ერთეულის	 ტერიტორიაზე	 ცალკეული	 დარგების	 ან/და	 საქმიანობის	 სახეების
მიხედვით,	 ამავე	 კოდექსით	 დადგენილი	 ზღვრული	 განაკვეთის	 ფარგლებში.	 ამავე
კოდექსის	 204-ე	 მუხლის	 მე-4	 ნაწილის	 შესაბამისად	 მიწაზე	 საგადასახადო
ვალდებულება	 განისაზღვრება	 საგადასახადო	 წლის	 1	 აპრილისათვის	 მოქმედი
განაკვეთებით.	 ზემოაღნიშნულის	 გათვალისწინებით	 მიზანშეწონილია	 საკრებულომ
ყოველწლიურად	 განსაზღვროს	 ლანჩხუთის	 მუნიციპალიტეტის	 ტერიტორიაზე
ქონების	 გადასახადის	 განაკვეთი.	 აღნიშნულიდან	 გამომდინარე,	 მერიის
სამართლებრივი	 უზრუნველყოფის	 განყოფილების	 მიერ	 მომზადდა	 შესაბამისი
ნორმატიული	 აქტის	 პროექტი.	 ამასთანავე,	 ამავე	 დადგენილებითვე
ძალადაკარგულად	 უნდა	 გამოცხადდეს	 ამ	 დადგენილების	 ამოქმედებისთანავე
,,ადგილობრივი	(ქონების)	გადასახადის	შემოღებისა	და	მისი	განაკვეთების	შესახებ“
ლანჩხუთის	 მუნიციპალიტეტის	 საკრებულოს	 2023	 წლის	 23	 მარტის	 N10
დადგენილება.	პროექტის	მიღება	გამოიწვევს	ადგილობრივი	ბიუჯეტის	შემოსავლების
ზრდას,	 არ	გამოიწვევს	ადგილობრივი	ბიუჯეტის	ხარჯების	ზრდას	და	ადგილობრივი
ბიუჯეტის	ხარჯვითი	ნაწილის	ცვლილებას.

სხდომის	თავმჯდომარემ,	კახაბერ	ასკურავამ	კენჭი	უყარა	დადგენილების
პროექტს.

მომხრე	3;	წინააღმდეგი	არცერთი.

2.	დღის	წესრიგის	მეორე	საკითხი:	„ლანჩხუთის	მუნიციპალიტეტის	 განათლების
ხელშეწყობის,	 კულტურის	 ხელშეწყობის,	 სპორტის	 ხელშეწყობისა	 და
ახალგაზრდობის	მხარდაჭერის	პროგრამებიდან	 დაფინანსების	 მიზნით	 გამოყოფილი
თანხის	 გაცემის	 წესის	 დამტკიცების	 შესახებ“	 ლანჩხუთის	 მუნიციპალიტეტის
საკრებულოს	 2023	 წლის	 24	 აგვისტოს	 N16	 დადგენილებაში	 ცვლილების	 შეტანის
თაობაზე“	 ლანჩხუთის	 მუნიციპალიტეტის	 საკრებულოს	 დადგენილების	 პროექტი
სხდომას	 გააცნო	 მერიის	 განათლების,	 კულტურის,	 ძეგლთა	 დაცვის,	 ტურიზმის,
სპორტისა	 და	 ახალგაზრდულ	 საქმეთა	 სამსახურის	 უფროსის	 მოვალეობის
შემსრულებელმა	 პაატა	 ურუშაძემ.	 მან	 განმარტა,	 რომ	 წარმოდგენილი	 პროექტით
ცვლილება	 შედის	 დადგენილების	 პირველი	 მუხლით	 დამტკიცებული	 დანართის
,,ლანჩხუთის	 მუნიციპალიტეტის	 განათლების	 ხელშეწყობის,	 კულტურის
ხელშეწყობის,	 სპორტის	 ხელშეწყობისა	 და	 ახალგაზრდობის	 მხარდაჭერის
პროგრამიდან	 დაფინანსების	 მიზნით	 გამოყოფილი	 თანხის	 გაცემის	 წესის“	 მე-6
მუხლში,	 რომელიც	 შეეხება	 გამარჯვებული	 გუნდის	 ან/	 და	 ინდივიდუალური
მონაწილის	დაჯილდოებას.

სხდომის	 თავმჯდომარემ,	 კახაბერ	 ასკურავამ	 კენჭი	 უყარა
დადგენილების	პროექტს.

მომხრე	3;	წინააღმდეგი	არცერთი.

3.	 დღის	 წესრიგის	 მესამე	 საკითხი:	 ,,ლანჩხუთის	 მუნიციპალიტეტის	 მერიის
ზედამხედველობის	სამსახურის	 მიერ	 ადმინისტრაციული	 სამართალდარღვევის	 და
სამშენებლო	 სამართალდარღვევის	 საქმის	 ადმინისტრაციული	 წარმოებისას
გამოსაყენებელი	 დოკუმენტების	 ფორმებისა	 და	 აღრიცხვა-ანგარიშგების	 წესის
დამტკიცების	შესახებ“	ლანჩხუთის	მუნიციპალიტეტის	საკრებულოს	 2022	 წლის	 28
აპრილის	 N11	 დადგენილებაში	 ცვლილების	 შეტანის	 შესახებ“	 ლანჩხუთის
მუნიციპალიტეტის	 საკრებულოს	 დადგენილების	 მისაღებად	 ადმინისტრაციული
წარმოების	 დაწყების	 თაობაზე”	 ლანჩხუთის	 მუნიციპალიტეტის	 საკრებულოს



განკარგულების	 პროექტი	 სხდომას	 გააცნო	 მერიის	 ადმინისტრაციული	 და
სამართლებრივი	 უზრუნველყოფის	 სამსახურის	 უფროსმა	 შოთა	 ჩაგუნავამ.	 მან
განმარტა,	 რომ	 ზემოაღნიშნული	 დადგენილების	 ცვლილება	 განპირობებულია
საქართველოს	 სივრცის	 დაგეგმარების,	 არქიტექტურული	 და	 სამშენებლო
საქმიანობის	 კოდექსში	 შეტანილი	 ცვლილებით,	 რომელიც	 ძალაში	 შედის	 2023
წლის	 1	 აპრილს,	 რის	 საფუძველზეც	 გაიწერა	 მოთხოვნა,	 რომ	 მშენებლობის
შეჩერების	 შესახებ	 მშენებლობის	 საჯარო	 ზედამხედველობის	 ორგანოს
დადგენილება	 უნდა	 შეიცავდეს	 ინფორმაციას	 აღნიშნული	 მშენებლობის
შეუჩერებლობის	 შემთხვევაში	 შესაძლო	 სისხლისსამართლებრივი
პასუხისმგებლობის	 თაობაზე.	 ,,ლანჩხუთის	 მუნიციპალიტეტის	 მერიის
ზედამხედველობის	სამსახურის	მიერ,	ადმინისტრაციული	სამართალდარღვევის	და
სამშენებლო	 სამართალდარღვევის	 საქმის	 ადმინისტრაციული	 წარმოებისას
გამოსაყენებელი	 დოკუმენტების	 ფორმებისა	 და	 აღრიცხვა-ანგარიშგების	 წესის
დამტკიცების	შესახებ“	ლანჩხუთის	მუნიციპალიტეტის	საკრებულოს	 2022	 წლის	 28
აპრილის	N11	დადგენილების	მე-3	მუხლით	დამტკიცებული	მშენებლობის	შეჩერების
შესახებ,	 დადგენილების	 ფორმა	 შესაბამისად	 საჭიროებს	 ზემოაღნიშნული
ცვლილების	 ასახვას.	 პროექტის	 მიღება	 არ	 გამოიწვევს	 ადგილობრივი	 ბიუჯეტის
შემოსავლების	ზრდას	და	ადგილობრივი	ბიუჯეტის	ხარჯების	ზრდას.

სხდომის	 თავმჯდომარემ,	 კახაბერ	 ასკურავამ	 კენჭი	 უყარა
განკარგულების	პროექტს.

მომხრე	3;	წინააღმდეგი	არცერთი.

4.	დღის	წესრიგის	მეოთხე	საკითხი:

ლანჩხუთის	 მუნიციპალიტეტის	 საკუთრებაში	 არსებული	 უძრავი	 ქონების,	 ა(ა)იპ
,,ოდა	 ქეარისთვის“	 (ს/ნ	 437373156)	 პირდაპირი	 განკარგვის	 წესით,	 ორი	 წლის
ვადით,	 უსასყიდლოდ	 სარგებლობის	 უფლებით	 გადაცემაზე	 მერისათვის	 თანხმობის
მიცემის	 შესახებ“	 ლანჩხუთის	 მუნიციპალიტეტის	 საკრებულოს	 განკარგულების
პროექტი	 სხდომას	 გააცნო	 მერიის	 ქონების	 მართვისა	 და	 სოფლის	 მეურნეობის
სამსახურის	 ქონების	 მართვისა	 და	 სოფლის	 მეურნეობის	 განყოფილების	 უფროსმა
ვარდენ	კვაჭაძემ.	მან	განმარტა,	რომ	ლანჩხუთის	მუნიციპალიტეტის	მერიას,	2024
წლის	 22	 თებერვლის	 N14	 წერილით,	 (კანცელარიის	 ნომერი	 N	 10/302405349-30	 –
22.02.2024	 წ.)	 მომართა	 ა(ა)იპ	 ,,ოდა	 ქეარის“	 დირექტორმა	 ვერა	 წულაძემ,
რომელმაც	 აღნიშნა,	 რომ	 ლანჩხუთის	 მუნიციპალიტეტის	 ტერიტორიაზე,
ორგანიზაცია	 ახორციელებს:	 ბავშვთა	 ადრეული	 განვითარების,	 რეაბილიტაცია/
აბილიტაციისა	 და	 აუტიზმის	 პროგრამას.	 ა(ა)იპ	 ,,ოდა	 ქეარის“	 დირექტორმა	 ასევე
აღნიშნა,	 რომ	 ორგანიზაციას	 მზარდი	 მომართვიანობის	 გამო,	 ესაჭიროება
დამატებითი	 სივრცე,	 რის	 გამოც	 ითხოვა	 -	 ლანჩხუთის	 მუნიციპალიტეტის
საკუთრებაში	არსებული	შენობა	 -	ნაგებობის	 (ს/კ	 27.06.52.141)	 პირველ	 სართულზე
მდებარე	 12,58	 კვ.მ.	 (ს/კ	 27.06.52.141.01.501)	 ფართის	 გადაცემა.	 საქართველოს
ორგანული	კანონის	„ადგილობრივი	 თვითმმართველობის	 კოდექსის“	 122-ე	 მუხლის
მე-5	ნაწილის	შესაბამისად,	მუნიციპალიტეტის	ქონების	უსასყიდლოდ	სარგებლობის
უფლებით	 გადაცემა	 დასაშვებია	 არაუმეტეს	 ორი	 წლის	 ვადით,	 გარდა	 აღნიშნული
მუხლის	 მე-6	 ნაწილით	 გათვალისწინებული	 შემთხვევებისა.	 ყოველივე
ზემოაღნიშნულიდან	 გამომდინარე,	 გთხოვთ	 განიხილოთ	 მუნიციპალიტეტის	 უძრავი
ქონების	 ა(ა)იპ	 ,,ოდა	 ქეარისთვის“	 (ს/ნ	 437373156)	 პირდაპირი	 განკარგვის	 წესით,
ორი	 წლის	 ვადით,	 სარგებლობის	 უფლებით,	 უსასყიდლოდ	 გადაცემის	 საკითხი	 და
მოგვცეთ	 თანხმობა.	 პროექტის	 მიღება	 არ	 გამოიწვევს	 ადგილობრივი	 ბიუჯეტის
შემოსავლების	ზრდას	და	ადგილობრივი	ბიუჯეტის	ხარჯების	ზრდას.

სხდომის	 თავმჯდომარემ,	 კახაბერ	 ასკურავამ	 კენჭი	 უყარა
განკარგულების	პროექტს.

მომხრე	3;	წინააღმდეგი	არცერთი.

5.	სხვადასხვა



გიორგი	 გოგუაძე	 დაინტერესდა,	 რამდენი	 ლიცენზირებული	 კარიერია	 ლანჩხუთის
მუნიციპალიტეტში	და	რა	ოდენობის	თანხა	შემოვიდა	ბიუჯეტში	2023	წელს.

გიორგი	 გოგუაძე	 დაინტერესდა,	 რა	 ვადაში	 უნდა	 დაინიშნოს	 სამსახურის
უფროსები,	 რადგანაც	ლანჩხუთის	 მუნიციპალიტეტის	 მერიის	 რამდენიმე	 სამსახურში
საკმაო	ხანია	სამსახურის	უფროსის	მოვალეობის	შემსრულებლებია.

ამით	ფრაქციის	სხდომამ	მუშაობა	დაასრულა.

პატივისცემით,

კახაბერ	ასკურავა

ლანჩხუთის	მუნიციპალიტეტის	საკრებულო-საკრებულოს	ფრაქცია	,,ერთიანი	ნაციონალური	მოძრაობა"-
საკრებულოს	ფრაქცია	"ერთიანი	ნაციონალური	მოძრაობა"თავმჯდომარე


